
ᑯᐧᐊᑊ ᐃᐡᑯᓄᐧᐃᒪᓯᓇᐃᑲᐣ ᐊᓄᑭᐦᐃᐧᐁ ᐃᐡᑯᓄᐧᐃᐣ

ᐅᐧᐁ ᑕᐡ ᐧᐃᐣ ᑯᐧᐊᑊ ᐃᐡᑯᓄᐧᐃᒪᓯᓇᐃᑲᐣ ᐊᓄᑭᐦᐃᐧᐁ ᐃᐡᑯᓄᐧᐃᐣ ᐃᔑᐊᓄᑲᑌ ᐃᒪ ᑭᒋᐃᐡᑯᓄᐧᐃᑲᒥᑯᐠ ᒥᓇ ᐊᓄᑭᐦᐃᐧᐁ ᐃᐡᑯᓄᐧᐃᐦᐃᐧᐁᐧᐃᓂᐠ ᒋᐊᓄᒋ 
ᑌᐱᓇᒧᐧᐊᐨ ᑲᑭᔑᑐᐨ ᐃᐡᑯᓄᐧᐃ ᒪᓯᓇᐦᐃᑲᓂ ᑲᑭᔑᑐᐧᐊᐨ ᐅᐧᐁᓂ.

ᒣᐧᑲᐨ ᐃᒪ ᑭᒋᐃᐡᑯᓄᐧᐃᑲᒥᑯᐠ ᑲᐱᒥᐃᐡᑯᓄᐧᐃᐨ, ᐊᒥᐦᐃᒪ ᑫᐊᓄᒋ ᐱᒪᓄᑲᑕᐠ ᐃᐡᑯᓄᐧᐃᐣ ᒥᓇ ᐊᓄᑭᐦᐃᐧᐁ ᐃᐡᑯᓄᐧᐃᓂ ᐃᒪ ᐱᒋ ᐃᐡᑯᓄᐧᐃᑲᒥᑯᐠ. ᓇᓇᑲᐤ 
ᐃᐡᑯᓄᐧᐃᐦᐃᑯᓇᐣ ᐊᔭᐧᐊᐣ ᑫᑭᐅᑕᐱᓇᐠ ᑐᑲᐣ ᐊᓄᑭᐧᐃ ᐱᒥᐧᐃᒋᑫᐧᐃ ᐃᐡᑯᓄᐧᐃᐣ ᒋᐅᒋ ᐧᑲᔭᒋᐨ ᐊᓂᐣ ᑫᑐᑕᐠ ᐧᐃᐱᒥᐧᐃᑐᐨ ᑎᐱᓇᐧᐁ ᐅᑕᓄᑭᐧᐃ ᒪᒋᑕᐧᐃᐣ. 
ᒥᑕᐡ ᐁᔑ ᐱᒥᐃᐡᑯᓄᐧᐃᐦᐃᐨ ᒋᐊᓂᐱᒋᓂᑭᑫᑕᑭᐣ ᑫᑯᓇᐣ ᐃᒪ ᑲᑕᔑ ᐃᐡᑯᓄᐧᐃᐨ ᐁᐧᑲ ᐊᐱᐣ ᑭᔑᑐᐨ ᐊᐣᑎ ᐱᑯ ᐊᐱᐣ ᑕᐃᔑ ᓂᓯᑕᐧᐃᓂᑲᑌᓂ ᐅᑎᐡᑯᓄᐧᐃ 
ᒪᓯᓇᐦᐃᑲᐣ ᑲᑭᐃᔑᑭᔑᑐᐨ ᐅᑎᐡᑯᓄᐧᐃᐣ.

ᐊᐧᐁᓀᐣ ᐅᐧᐁᓂ ᑫᑭᐅᑕᐱᓇᑭᐸᐣ?

ᐱᑯ ᐊᐧᐁᓀᐣ ᑲᐧᐃᐅᑕᐱᓇᐠ ᐅᐧᐁᓂ ᑯᐧᐊᑊ ᐃᐡᑯᓄᐧᐃᒪᓯᓇᐃᑲᐣ ᐊᓄᑭᐦᐃᐧᐁ ᐃᐡᑯᓄᐧᐃᐣ ᐱᓇᒪ ᑕᓇᓇᑕᐧᐃᑭᑫᑕᑯᓯ ᑭᐡᐱᐣ ᑌᐱᓭᐧᑫᐣ ᒋᐃᐡᑯᓄᐧᐃᐨ 
ᑭᒋᐃᐡᑯᓄᐧᐃᑲᒥᑯᐠ ᒥᓇ ᐱᑯ ᐊᓄᑭᐦᐃᐧᐁ ᐃᐡᑯᓄᐧᐃᓂ ᑲᐃᔑ ᓇᑕᐧᐁᑕᐧᑲᓂᐠ ᒋᑭᑲᐡᑭᑐᐧᑫᐣ.

ᐊᓂᐣ ᓇᐣᑕ ᐊᐣᑎ ᑫᑭᐅᑎᓇᒪᐸᐣ ᐧᐃᐅᑕᐱᓇᒪᐣ ᐅᐧᐁ ᑯᐧᐊᑊ ᐃᐡᑯᓄᐧᐃᒪᓯᓇᐃᑲᐣ ᐊᓄᑭᐦᐃᐧᐁ ᐃᐡᑯᓄᐧᐃᐣ?

ᐃᒪ ᑭᒋᐃᐡᑯᓄᐧᐃᑲᒥᑯᐣ ᑲᐅᒋᐱᒥᐧᐃᒋᑲᑌᑭᐣ ᐅᓄᐧᐁᓂᐧᐊᐣ ᑐᑲᐣ ᐧᐃᒋᐦᐃᐧᐁᐧᐃᓇᐣ ᐅᐧᐃᑕᓇᐧᐊ ᐁᐊᔭᒪᑲᐠ ᐁᐅᔑᑐᐧᐊᐨ ᒪᓯᓇᐦᐃᑲᓇᐣ ᒋᐅᒋ ᑭᑫᑕᒧᐧᐊᐨ ᐊᐧᐃᔭᐠ 
ᒥᓇ ᐱᑯ ᐃᒪ ᒪᒪᑕᐧᐃ ᐱᐧᐊᐱᑯᐠ. ᑭᐡᐱᐣ ᐊᐧᐃᔭ ᐧᐃᐅᑕᐱᓇᐠ ᐅᐧᐁᓂ ᐧᐁᑎ ᐃᔑᑲᐧᑫᐧᑌᐣ ᑭᒋᐃᐡᑯᓄᐧᐃᑲᒥᑯᐠ. ᓇᐣᑕ ᒥᓇ ᐧᐁᑎ ᑭᑕᐃᔑᓇᓇᑕᐧᐃ ᑭᑫᑕᐣ 
ᐅᑭᒪᐅᓂ ᒪᓯᓇᐦᐃᑫᐧᐃᑲᒥᑯᐠ ᑫᑯᓀᐣ ᑐᑲᐣ ᐃᐡᑯᓄᐧᐃᐦᐃᐧᐁᐧᐃᓇᐣ ᐁᐊᔭᒪᑲᑭᐣ. 

